
விற்பதற்கும் ஒன்றுமில்லை காண்பித்துக்கொள்வதற்கும் 

ஒன்றுமில்லை 
-அருண் ஜெய்ட்லி

எதிர்கட்சி தலைவர் (மாநிலங்களவை)

எதிர்மறையான அரசியல் சூழலில் போராடுவதற்கான ஆர்வமின்மையை 

வெளிப்படுத்திய பின் இரண்டு முக்கியமான ஐ.மு.கூ அமைச்சர்கள் வெளிப்படையாகப் 

பேசியிருக்கிறார்கள். ,உலக பொருளாதார கருத்தரங்கில் பங்கேற்க ப.சிதம்பர்ம் டவோஸில் 

இருக்கிறார். சர்வதேச அரசியல் மற்றும் வர்த்தக தலைவர்கள் சந்திக்கும் அந்தக் கூட்டத்தில் இந்திய சந்தைப் 
பொருளாதாரத்தை அவர் விளம்பரப்படுத்த வேண்டும் என்று எதிர்பார்க்கப்பட்டது. ஆனால் அவர் பா.ஜ.க 
மற்றும் மோடியைப் பற்றி பேசியிருக்கிறார். தேசிய பொருளாதாரத்தை கையாள்வதற்கான பா.ஜ.கவின் 
திறனை அவர்க் கேள்வ்சிக்குட்படுத்தியிருக்கிறார்.  .அவர் பேச்சைக் கேட்டவர்களுக்கு 1998 முதல் 2004 
வரை இந்திய பொருளாதாரம் நல்ல வகையில் கையாளப்பட்ட விதம் நினைவில் இருந்த்து. அந்த காலகட்டம் 
குறித்த விமர்சன்ங்கள் அதிக அளவில் இடம்பெறவில்லை. . சந்தர்பவசமாக, பா.ஜ.க மற்றும் நரேந்திர மோடி 
குறித்து அவர் டவோஸில் பேசிய அதே நாளில், மூடி நிறுவனம், தன் இந்திய அறிக்கையை வெளியிட்டு 
அது ஊடக வெளிச்சம்பெற்றுக் கொண்டிருந்த்து. அதன் அறிக்கை, நரேந்திர மோடியின் தலமையிலான 
அரசியல் மாற்றத்தின் வாயிலாக ஒரு நிலைமை தலைகீழாக மாற இந்திய தொழில்துறை காத்துக் 
கொண்டிருக்கிறது .என்பதை சுட்டிக்காட்டியது. 

கபில் சிபல் அவரது வழக்கமான பாணியிக்ல் எதிர்கட்சிகளைப் பற்றி கீழ்த்தரமாகப் 

பேசினார். ..அவரது வலைப்பதிவு நரேந்திர மோடியை விற்பனை பிரதிநிதி என்றும் அரவிந்த் 

கேஜ்ரிவாலை விளம்பர பிரியர் என்றும் குறிப்பிடுகிறது.  அவரும் நிதியமைச்சரும் மத்திய பிரதேசம், 

சத்தீஸ்கர், ராஜஸ்தான், குஜராத், கோவா ஆகியவை இன்று சிறப்பாக நிர்வகிக்கப்படும் மாநிலங்கள் 

என்ற பெயர்பெற்றிருப்பதையும், மொத்த உற்பத்தி வளர்ச்சி நாட்டின் ஒட்டுமொத்த வளர்ச்சியை 

விட இந்த மாநிலங்களில் அதிகமாக் இருப்பதாக ஏற்றுக்கொள்ளப்பட்டிருப்பதையும் இவற்றில் 
மூன்று மாநிலங்கள் பொருளாதார நிலையும் மிகவும் பின்தங்கியிருந்தன என்பதையும் கவனிக்கத் 
தவறிவிட்டார்கள். அதோடு, ம.பி, குஜராத் ஆகிய மாநிலங்களில் விவசாய வளர்ச்சி இரட்டை இலக்கத்தைத் 

தொட்டிருக்கிறது. இதனால் மக்கள் வளமான வாழுவைப் பெற்றிருக்கிறார்கள்

ஆனால் கபில் சிபலில் விற்பனை பிரதிநிதி குறித்த பேச்சு வேறுவகையானது.  

 ”பி.எஸ் எடியூரப்பா பா.ஜ.கவில் சேர்ந்த்து குறித்து மோடி ஏன் அமைதிகாக்கிறார்” என்று அவர் 

கேட்கிறார்..அதன் பின் பா.ஜ.கவால் நிர்வகிக்கப்படும் மற்ற மாநிலங்களில் உள்ள அமைச்சர்களின் மீதான 

நிரூபிக்கப்படாத குற்றச்சாட்டுகளைச் சுட்டிக்காட்டுகிறார். 

பி.எஸ்.எடியூரப்பா மீது குற்றப் பத்திரிகை தாக்கல் செய்யப்பட்ட தருணத்தில் 

பா.ஜ.க அவரை கட்சியைவிட்டு விலகச் சொல்லியது. ..இது கட்சியின் கர்நாடக கிளையில் 

பிளவை ஏற்படுத்தியது அந்த் மாநில ஆட்சியை இழப்பதையும் விலையாக் கொடுக்க வேண்டியிருந்த்து.  



இன்று அவர் நிபந்தனைகளின்றி கட்சியில் சேர்ந்திருக்கிறார். அவருக்கெதிரான சில குற்றச்சாட்டுகளை 

உயர்நீதிமன்றம் நிராகரித்திருக்கிறது. மற்றவைகளில் விசாரணை தொடர்ந்து நடைபெறவில்லை ... கட்சி 

அவருக்கு எந்தப் பதவியும் வழங்கவில்லை. அவர் எந்த நிபந்தைனையுமின்றி பா.ஜ.கவுக்காக உழைக்க 

முன்வந்திருக்கிறார். 

கபில் சிபலின் கட்சி என்ன செய்துகொண்டிருக்கிறது என்பதை இதனுடன் ஒப்பிட்டுப் 

பாருங்கள். சட்டரீதியாக தண்டிக்கப்பட்ட லாலு பிராசாத் யாதவ்வுடன் கூட்டணி 

அமைத்திருக்கிறது.. தன் கட்சியைச் சேர்ந்த முன்னாள் முதலமைச்சர் அசோக் சவானை ஆளுநர் 

ஒப்புதல் வழங்க மறுப்பதன் மூலம் தண்டனையிலிருந்து தப்பவைக்க முடிவு செய்துவிட்டது. 2ஜி 

அலைக்கற்றை ஒதுக்கீடு ஊழல் மற்றும் நிலக்கரி சுரங்க ஒதுக்கீடு ஊழல் ஆகிய வரலாற்றின் மிகப் 
பெரிய ஊழல்களில் அவரது அரசுக்கு தொடர்பிருந்த்து    இந்திய மின்சக்தி துறை இன்று திணறிக் 
கொண்டிருப்பதற்குக் அதிக எண்ணிக்கையிலான நிலக்கரி சுரங்கங்களில்  தொழில் முடங்கியிருப்பதே 

காரணம்.  . சட்ட்த்துக்கு புறம்பாக காசோலைகளுக்கு ஒப்புதல் அளிக்கப்பட்ட்து நிறுவப்பட்டுவிட்ட 

ஹிமாச்சல பிரதேச முதல்வர் மீது அவரது கட்சித் தலைமையால் நடவடிக்கை எடுக்க முடியவில்லை.  

கபில். அவரது தலைவர்களின் மகன்களும் மருமகன்களும் ஈடுபட்டிருக்கும் தொழில் பற்றி கபிலுக்குத் 

தெரியாமல் இராது என்பது நிச்சயம். . இந்தியாவின் வரலாற்றில் மிகுந்த ஊழல்மயமான அரசு என்ற 

கருதப்படும் அரசை அவரது கட்சி இந்த நாட்டுக்கு வழங்கியிருக்கிறது. இந்திய பொருளாதாரத்தில் 

முதலீடு செய்பவர்களின் ஆர்வம் மறைந்துவிட்ட்து.   முதலின் கீழ்நோக்கிய பயணம் அதிகரித்துவிட்ட்து. . 

பணவீக்கமும் ஊழலும் அண்மைய சட்டமன்ற தேர்தல்களில் அவரது கட்சியைக் கலவரமடையச் 
செய்துவிட்டன. . கட்சி மற்றும் அரசின் தலைமைகள் ஊக்கம்ற்றவையாகத் தெரிகின்றன.  அவர்து 

நிதியமைச்சர் தன் கட்சி தோல்வியை எதிர்நோக்கிய கட்சியாக, தேர்தலில் போட்டியிடப்போவதை நேற்று 
ஒப்புக் கொண்டார். இந்திய நாடாளுமன்ற தேர்தல் வரலாற்றில், காங்கிரஸ் பெறப்போகும் மிக்க் குறைந்த 
வாக்கெண்ணிக்கையைப் பெற வாய்ப்பிருக்கிறது.  

அந்த கட்சி தன் எதிரிகளை, விற்பனை பிரதிநிதிகள் என்றும் விளம்பர பிரியர்கள் என்று 

அவமதிக்கலாம்.  வருத்த்துக்குரிய வகையில் காங்கிரஸ் கட்சியிடம் விற்பதற்கோ இந்த 

நாட்டின் வாக்காளர்களிடம் காணிபித்துக் கொள்வதற்கோ எதுவும் இல்லை.  

